
ALISHER NAVOIY “XAMSA”SIDA MIRRIX OBRAZINING MAJOZIYLIK
XUSUSIYATLARI

Mamadaliyeva Zuhra Umaraliyevna,
Filologiya fanlari nomzodi, dotsent, Jizzax davlat pedagogika universiteti
mu.zuhra@bk.ru
10.52773 /tsuull.conf.navoiy.2025/HUOA8132

Annotatsiya: Ushbu maqolada ulug’ o‘zbek shoiri va mutafakkiri Alisher Navoiyning
“Xamsa” dostondalaridagi sayyoralar obrazlarining qo‘llanishi to‘g risida so‘z boradi. Dostonlar
muqaddimalarida qo‘llanilgan ushbu obrazlarning ifoda tarzi, ular anglatgan ramziy
ma’nolarga qisqacha nazar tashlanadi. Ushbu obrazlar orasida nisbatan faol obraz bo‘lmish
Marsning turli variantlari, jumladan Mirrix, Bahrom haqida so‘z yuritiladi. Obrazning Navoiy
dostonlari, jumladan, “Hayrat ul-abror”, “Farhod va Shirin”, “Layli va Majnun”, “Sab’ai sayyor”
va “Saddi Iskandariy”dagi qo‘llanilishi, bu boraagi muallif mahorati hamda obrazning tadrijiy
talqini xususida soz yuritiladi. Zarur ilmiy adabiyotlardan foydalanilgan holda muayyan
xulosalar chiqariladi.

Kalit so‘zlar: Alisher Navoiy, “Xamsa”, sayyoralar, ramziy obrazlar, Mirrix, Bahrom,

Mars, Aris, jangu jadal homiysi, muhabbat mojarolari.

METAPHORICAL FEATURES OF THE IMAGE OF THE MIRROR IN ALISHER NAVAI'S
"KHAMSA"

Abstract. This article examines the use of planetary imagery in the "Khamsa" epics by the
renowned Uzbek poet and philosopher Alisher Navoi. It focuses on the stylistic expression of
these planetary figures, particularly in the prologues of the epics, and explores their symbolic
meanings. Among the planetary images, particular attention is given to Mars, represented
through various active forms, such as Mirrix and Bahram. The article analyzes how these
planetary motifs are integrated into Navoi's epics, including "Hayrat ul-Abror," "Farhad and
Shirin," "Layli and Majnun,” "Sabai Sayyor,” and "Saddi Iskandariy." The discussion highlights
the poet’s mastery in the gradual interpretation and artistic application of these images. The
analysis is supported by relevant scholarly literature and concludes with insights into the poet’s
creative approach.

Keywords: Alisher Navoi, "Khamsa", planets, symbolic images, Mirrih, Bahram, Mars,

Aris, the patron of battle, love conflicts.

Ulug® shoir va mutafakkir, g‘azal mulkining sultoni Alisher Navoiy qalamiga
mansub yetti sayyora obrazi “Xamsa”si dostonlarining har birining muqaddimasida
an’anaviy tarzda berilgan me'rojnomalarda muhim obraz sifatida uchraydi [6:84-97].
Ya'ni ularning barchasida me’roj vogeasi yetti sayyora fonida keltirib o‘tilgan.

Nega aynan yetti sayyora? Chunki bu ragam sehrli ragamlarning eng mashhuri
bo‘lib, aynigsa, Sharqda juda e’zozlangan. Bu raqgamning kelib chiqishi va sayyoralar
bilan bog‘lanishi hagida ma’lumot berar ekan, S.Hasanov uni Bobilning janubida
yashagan Shumerlarning diniy e’tiqodlari bilan bog‘liq holda tushuntiradi [13:151-
161]. Adabiyotlarda Shumerlarning aslida O‘rta Osiyo xalglarining ajdodlari sifatida
talgin etish ko‘p wuchraydi [6]. Bu xalgning ijodiyoti namunasi hisoblanmish
“Gilgamish” dostonida muqaddas son sifatida yettilik garmoniyasi ahamiyatli
obrazlardan sanaladi.

Shumerlarning madaniyatini o‘zlashtirib, rivojlantirgan Bobil tamaddunida
astronomiya ham asosiy o‘rin egallab, Yer atrofidagi yetti sayyora (o‘sha davrdagi
tasavvur bo‘yicha) olam va inson hayotiga ta’sir o‘tkazuvchi yetti iloh deb gabul
gilinadi. Yettilikka asoslangan hafta kunlari shakllangan. Yetti iloh har bir kunning
homiysi deb belgilangan.

Yetti sayyora yetti iqlim, panteon’? (dastlabki madaniyatlarda barcha
ma’budlarga atab qurilgan ibodatxona)ning yetti asosiy ma’budi va haftaning yetti
kuni bilan ham bog‘lanadi. Bu ilohlarga tegishli sayyoralar va haftaning muayyan
kunlari quyidagi tartibda belgilandi:

Ilohlar Sayyoralar Hafta kunlari

Shamash Quyosh Yakshanba

Sin Oy Dushanba

Nyergal Mirrix (Mars) Seshanba
Atorud

Nabu (Merkuriy) Chorshanba
Mushtariy

Marduk (Yupiter) Payshanba

Ishtar Zuhra (Venera) Juma

Ninib Zuhal (Saturn) Shanba

Bu tartiblanish jahon ahli tafakkuri taraqgiyotining muayyan bosqichlarida
o‘zaro uyg'un jihatlarni yuzaga keltirdi. Natijada, Yer yuzining deyarli barcha xalqlari
turmush tarzi, e’tiqodi va madaniyatiga yettilik garmoniyasi 0z ta’sirini o‘tkazdi.

Shumerlarning madaniyatini o‘zlashtirib, rivojlantirgan Bobil tamaddunida
astronomiya ham asosiy o‘rin egallab, yer atrofidagi yetti sayyora (o‘sha davrdagi
tasavvur bo‘yicha) olam va inson hayotiga ta’sir o‘tkazuvchi yetti iloh deb gabul
qilinadi. Yettilikka asoslangan hafta kunlari shakllangan. Yetti iloh har bir kunning
homiysi deb belgilangan. Bu qadriyat keyinchalik Misr, Hind, Yunon va Rim
tamaddunlariga ham oz ta’sirini o‘tkazdi.

Islom dinining yakkaxudolik g‘oyasi - Tavhid ta’sirida Musulmon sharqi
tasavvurlarida olam muvozanati masalasida yettilik garmoniyasi diniy-ilohiy
ahamiyatini pasaytirdi. Bobil diniy qarashlari va madaniyati orqali o‘zlashgan
qahramonlar endi ilohlar emas, shunchaki Yer atrofini o‘rab turgan sayyoralar sifatida
talqin gilina boshlandi. Biroq bu garmoniya xalglar ongiga shunchalik singib ulgurgan
ediki, odamlarning tafakkuri va iste’'molidan butunlay chiqib ketmadi. Natijada, yetti
sayyora haftaning yetti kuniga, yetti iqlimga va kishilar ongiga ta’sir o‘tkazishi,
homiylik qilishi, xosiyatli yoki xosiyatsiz ekanligi va hokazolar haqidagi qarashlar
Musulmon sharqi astrologiyasida ham saqlanib qoldi. Garchi endi ular ma’budlar yoki
farishtalar darajasida bo‘lmasalar ham, me’rojnomalarda tasvirlanishicha, islom
payg‘ambarining uzangisini o‘pib, uning qadami yetganidan faxrga to‘lsalar ham,
yashab qoldilar [7;8;9;10].

Sayyoralarning bu “xususiyatlar”i Sharq-u G‘arb adabiyotida deyarli bir xil
bo‘lib, tamaddunlar aro ko‘chib o'tishi natijasida muayyan majoziylik kasb etib
ulgurgandi. Folklorshunos olim M.Jo‘rayevning “Asrtal miflar va ularning Ipak Yo'li
xalglari moddiy madaniyatidagi talqini” nomli maqolasida “Sug'diylar tagvimida ham

" Bu so‘z mugaddas gabriston ma'nosida ham ifodalanadi.

har bir kun muayyan sayyora nomi bilan ataluvchi ma’bud hamda ilohalar ismi bilan
belgilangan”[9], deyilgan. Bu ismlarni hafta kunlariga moslashtirib, jadvalga soldik:

Hafta kunlari Nomi Tegishli sayyora
Yakshanba Mixsh zaman Quyosh
Dushanba Max zaman Oy
Seshanba Varaxran zaman Mirrix
Chorshanba Tir zaman Utorud
Payshanba Ormazd zaman Mushtariy
Juma Anaxid zaman Zuhra
Shanba Kayvan zaman Zuhal

Jumladan, yetti sayyora ham Rasululloh me’roji bilan bog'liq adabiyotlarda samo
egalari deb tasavvur qilingan payg‘ambarlar bilan bir qatorda tasvirlana boshladi.
Nizomiy Ganjaviyning “Mahzan ul-asror”ida Rasulullohning yetti sayyora, to‘rt unsur
va olti jihotni ortda qoldirgani tasvirlansa-da, yetti sayyora obrazi “Layli va
Majnun”dan boshlab mukammal tartibda tasvirlangan. Turkiy me’rojnomalarda esa
Navoiygacha sayyoralar tilga olinmagan. Unga ko‘ra, me’rojda Payg‘ambarimiz o‘z
ummatlarining  gunohlarini  so‘raganliklari  ta’kidlangan. “Qutadgu  bilig”
mugaddimasida sayyoralar tasvirlangan, biroq ular me’roj hodisasiga bog‘liq holda
emas, balki Yaratganning qudratini ta’riflash magsadida aks ettirilgan. [14].

Sayyoralar yuqoridagi tartib bilan Navoiy “Xamsa”sining har bir dostonidagi
“Me’rojnoma”dan o‘rin olgan. Bu me’rojnomalar aksariyat Sharq me’rojnomalari kabi
birinchi osmon “ega”si Oy bilan boshlanib, yettinchi osmon “sohib”i Zuhal bilan
yakunlanadi. Navoiy bu borada ham Nizomiy boshlab bergan an’anani takomilga
yetkazadi. Nafaqat, takomilga yetkazadi, balki uni o‘ziga xosliklar, teran tafakkur va
ijjodiy yangiliklar bilan boyitadi. Bu borada u Ulug'bek maktabida olgan bilimlariga
tayanganligi haqida navoiyshunos olim S.Azizov to‘g'ri ta'’kidlagan: “Alisher Navoiyning
astronomik dunyoqarashi aynan Samargandda takomillashgan va u ana shu bilimlar
bilan ma’lum darajada 0z astronomik mubhitiga ega bo‘lgan Hirotga qaytgan”. [2:13]
“Sab’ai sayyor”dagi me’rojnomada ham bunga amal qgilinadi. Bu yunonlar tartibiga
ko‘ra qatorlashtirish bo‘lib, Beruniy asarlari, “Qutadg‘u bilig”dagi tartib va ayni paytda
Ulug'bek maktabi ham mana shu tartib tizimiga asoslanilgan.[1;5:35-42;2:128]
Faqatgina “Sab’ai sayyor” hikoyatlarida bu qoida o'z ahamiyatini yo‘qotadi va bu
“Xamsa”dagi Bahromnomalarga Bobil madaniyatining bilvosita ta’sirini ko‘rsatadi.
Buning sababi tadqiqotimizning tegishli faslida batafsil ko‘rib chiqiladi.

Sayyoralarning obraz sifatidagi vazifasi va majoziylik xususiyati Navoiygacha
bo‘lgan sharq adabiyotida ma’lum tartibga tushirilgan:

Sayyoralar Tegishli Xosiyatli yoki Homiylik Vazifasi
osmon qavati xosiyatsiz giladigan kun
ekanligi
Oy Birinchi Yakshanba
Utorud Kotib va
Atorud Ikkinchi Shanba ijjodkorlar homiysi,
Myerkuriy samo kotibi

Go‘zallik va
musiga homiysi.

Zuhra Nohid Sa’di asg‘ar Samo mutribi,
Cho‘lpon Uchinchi (xosiyatli kichik Juma chang va daf
sayyora) chaluvchi. Go‘zal
qiz sifatida

tasavvur gilingan

Quyosh, To‘rtinchi Payshanba Shohi anjum
Mehr (Yulduzlar shohi)
Mirrix Beshinchi Naxsi asg‘ar (xosiyatsiz Urush va jangu jadal
(Bahrom) katta sayyora) Chorshanba homiysi, jahldor va
Mars kuchli erkak sifatida
tasavvur gilingan
Mushtariy Sa’di akbar (xosiyatli Samo qozisi, minbar
Birjis Oltinchi katta sayyora) Seshanba egasi, figihlar homiysi
Yupiter
Zuhal Naxsi asg‘ar (xosiyatsiz Samo hindusi, qora
Kayvon, Yettinchi kichik sayyora) Dushanba rangli sayyora
Saturn

Navoiy ijodini kuzatar ekanmiz, biz bu obrazlarning bir necha ming yillik
taraqqiyotini islomiy qarashlar bilan omixtalashgan va ayni paytda shoirning dohiyona
iste’dodi bilan yangidan yangi qgirralari kashf etilgan holda ko‘ramiz. Shu o‘rinda bir
ishtiboh. Adabiyotshunos olim H.Eshonqulov “Samovot - ishq mazhari” nomli
monorgafiyasida sayyoralar obrazlari haqida fikr yuritar ekan, “Alisher Navoiy va
boshqa ijodkorlarimiz ma’naviy ijodiy merosi misolida ko‘rib o‘tganimiz yetti sayyora
va o‘n ikki burj mumtoz she’riyatda qo‘llanish ko‘lami keng bo‘lgan samoviy timsollar
bo‘lib, ular birinchidan, o‘z ma’nosida (samovot jismlari), ikkinchidan, ishqg-u oshiqlik
bilan alogador murakkab ruhiy jarayonlarni ifodalash uchun faol tashbehlar vazifasini
o‘taydi” [12:60], deb fikr bildiradi.

Ko‘rib o‘tganimiz misollarda nafaqat ishq-u oshiqlik, balki yana ko‘plab ma’'no
girralari namoyon bo‘ladi. Bu sayyoralar orasida Mirrix sayyorasi quyidagicha tasnif
etiladi:

Mirrix (Bahrom, turkiycha Ko‘rud, Rimda Mars) - “O‘rta asr nujum ilmida yetti
sayyoraning biri; Mars sayyorasi. Nirgal nomi bilan Bobil mifologiyasida paydo bo‘lgan
bu obraz yunon mifologiyasida Aris, Rim mifologiyasida Mars, “Avesto”da Varaxran,
islom dunyosida Bahrom obrazi vositasida talqgin etiladi. Urush va jang-u jadal homiysi,
jahldor va kuchli erkak sifatida tasavvur etilgan.

Rim mifologiyasida dastlab Mars jamoaning qo‘riqchi ma’budi hisoblangan va
uning vazifasi xilma-xil bo‘lgan. Rim taqvimining birinchi oyi - martda dala ishlari
boshlangan va u Marsga bag‘ishlangan. Dehqonlar mo‘l hosil, sog‘liq va uzoq umr tilab
Marsga sig‘inganlar. Mars sayyorasi urush, falokat va kulfatlar bilan qiyoslanadi”.
[3:345] Ushbu sayyora obrazi Zuhra bilan birga avval oshiqg-ma’shuqlik, so‘ngra er-
xotinlik munosabatlariga kirishgan holda tasavvur gilanadi.

Sayyoralar Navoiy “Xamsa”sining har bir dostonidagi “Me’rojnoma”dan o‘rin
olgan. Bu me’rojnomalar aksariyat Sharq me’rojnomalari kabi birinchi osmon “ega”si
Oy bilan boshlanib, yettinchi osmon “sohib”i Zuhal bilan yakunlanadi. Navoiy bu
borada ham Nizomiy boshlab bergan an’anani takomilga yetkazadi. Nafaqat, takomilga
yetkazadi, balki uni o‘ziga xosliklar, teran tafakkur va ijodiy yangiliklar bilan boyitadi.
Bu borada u Ulug'bek Mirzo maktabida olgan bilimlariga tayanganligi haqida
navoiyshunos olim S.Azizov to‘gTri ta’kidlagan: “Alisher Navoiyning astronomik

dunyoqarashi aynan Samarqandda takomillashgan va u ana shu bilimlar bilan ma’lum
darajada oz astronomik muhitiga ega bo‘lgan Hirotga qaytgan”. [2:13] “Sab’ai
sayyor’dagi me'rojnomada ham bunga amal qilinadi. Bu yunonlar tartibiga ko‘ra
qatorlashtirish bo‘lib, Beruniy asarlari, “Qutadg‘u bilig’dagi tartib va ayni paytda
Ulug‘bek maktabi ham mana shu tartib tizimiga asoslanilgan [1:42; 5:35-42; 2:128].
Faqatgina “Sab’ai sayyor” hikoyatlarida bu qoida o'z ahamiyatini yo‘qotadi va bu
“Xamsa”dagi Bahromnomalarga Bobil madaniyatining bilvosita ta’sirini ko‘rsatadi.
Buning sababi tadqiqotimizning tegishli faslida batafsil ko‘rib chigiladi.

Navoiy ijodini kuzatar ekanmiz, biz bu obrazlarning bir necha ming yillik
taraqqiyotini islomiy qarashlar bilan omixtalashgan va ayni paytda shoirning dohiyona
iste’dodi bilan yangidan yangi qirralari kashf etilgan holda ko‘ramiz. Shu o‘rinda bir
ishtiboh. Adabiyotshunos olim H.Eshonqulov “Samovot - ishq mazhari” nomli
monorgafiyasida sayyoralar obrazlari haqida fikr yuritar ekan, “Alisher Navoiy va
boshqa ijodkorlarimiz ma’naviy ijodiy merosi misolida ko‘rib o‘tganimiz yetti sayyora
va o‘n ikki burj mumtoz she’riyatda qo‘llanish ko‘lami keng bo‘lgan samoviy timsollar
bo‘lib, ular birinchidan, o‘z ma’nosida (samovot jismlari), ikkinchidan, ishg-u oshiqlik
bilan alogador murakkab ruhiy jarayonlarni ifodalash uchun faol tashbehlar vazifasini
o‘taydi”[12:60], deb fikr bildiradi.

Ko‘rib o‘tganimiz misollarda nafaqat ishq-u oshiqlik, balki yana ko‘plab ma’'no
girralari namoyon bo‘ladi. Jumladan: Mirrix (Bahrom) - umumiy tasavvurlardan
ta’sirlangan holda Navoiy asarlarida nahsi akbar (xosiyatsizlik keltirguvchi katta
sayyora) sifatida akslanadi. Me’rojnomalarda u beshinchi osmon va chorshanba
kunining homiysi sifatida ifodalangan.

“Hayrat ul-abror”’da Bahrom obraziga olti marta murojaat qilingan bo‘lib, to‘rt
marta samo jismi va ikki marotaba shoh Bahrom ma’nolarini ifodalab kelgan.
Jumladan, munojotda “Bahrom o'z qatliga tig‘ini o‘tkirlab, oz holiga har lahzada
“darig” torta boshladi”, deyiladi. Demak, Ollohning g‘azabi kelganda, Bahrom
qo‘rqqanidan o‘zini o‘ldirishni ma’qul ko‘rdi. Beshinchi na’t, ya'ni me’rojnomada esa,
yugorida ko‘rganimizdan mutlago boshqa manzara tasvirlangan. Uning mehrida
Bahrom bir yuzli bo‘ldi. Sharaf tig‘i esa yuziga ko‘zgu bo'‘lib xizmat qildi. “Hayrat ul-
abror”dagi 19-bobda Navoiy Bahromni qon to‘kuvchi, qotil deya ta’riflaydi. Mana shu
tasvirlarning o‘ziyoq bir obrazga uch tomonlama nazar solishdir.

“Farhod va Shirin”da Bahrom so‘zi 38 marotaba qo‘llanilgan bo‘lib, shulardan
uch orinda samo Bahromi haqida so‘z ketadi. Jumladan, dostondagi me’rojnomada
Bahromning xususiyati o‘zgarganligi, ya'ni Rasululloh Bahromga tulporini surib
borganda nahsi asg'ar, ya'ni baxtsizlik keltiruvchi katta sayyora deyilgan Bahrom katta
baxt keltiruvchi sayyoraga - tole yulduziga aylanganligi ta’riflanadi.

“Layli va Majnun”da Bahrom obraziga besh marta - me’rojnomada, Husayn
Boyqaro madhida va oshig-ma’shuqlarning so‘nggi uchrashuvida murojaat etiladi.
Me’rojnomada Bahromning rasulullohga ehtirom ko‘rsatgani birgina baytda
tasvirlanadi. “Sab’ai sayyor”da Bahrom obraziga 130 marta murojaat etilgan bo'lib,
ularning aksariyatida doston bosh qahramoni tilga olinadi. Doston me’rojnomada esa
sayyora Bahrom rasulullohni ko‘rib, uning savlatiga ko‘z tashlagani zahoti qilichini
giniga soldi, deya ta'riflanadi.

“Saddi Iskandariy”da 46 o‘rinda Bahrom obraziga murojaat etilgan bo‘lib, uch
ma'noda qo‘llanilgan: Tarixiy shaxs bo‘lgan sosoniy Bahromlar, doston gqahramoni
Bahrom Go‘r va samo Bahromi.

Navoiy Bahrom - Mirrix sayyorasini beshinchi samo sohibi va Bahrom nomlari
bilan ataydi. Bahrom giyomat yaqinligini bilib, go‘’rquvdan o‘zini o‘ldirishni ma’qul
ko‘rib, har lahzada tavba qildi, deydi u munojotda. Payg‘ambarni ko‘rgach, tig'i yuziga
sharaf ko‘zgusiga aylanadi, qilichini yashirdi, otining rikobini o‘pdi. Rasululloh qgadami
sharofatidan nahsi akbarlik xususiyati o‘zgarib, sa’di akbarga aylandi va qon to‘kish
ishidan voz kechdi, deya ta’riflaydi. Bu holatlar obrazning ming yillik majoziy
xususiyatlariga Navoiyning garashi, talqinidir.

Xulosa qilib aytganda, Navoiy o‘zigacha bo‘lgan davrda majoziy obrazlar sifatida
forsiy va turkiy adabiyotda faol qo‘llanilgan yetti sayyora, jumladan Mirrix obrazini
ijjodiy qayta ishladi. Ushbu obrazlarni “Xamsa”ning o‘zidayoq bir necha ma’no
qirralarini jilvalantirgan holda tasvirladi. Uning an’ana doirasidagi kashfiyotchiligi,
original obrazli fikrlashi mana shu o‘rinlarda juda yorqgin tarzda namoyon bo‘ldi.

ALISHER NAVOIY G‘AZALLARINING OHANG JILOLARI
(Yunus Rajabiy musiqiy merosi misolida)

Aziz Rajabiy,
Ozbekiston davlat san’at va madaniyat instituti,
vokal kafedrasi katta o‘qituvchisi
10.52773 /tsuull.conf.navoiy.2025/AZEL3491

Annotatsiya. Mazkur maqolada buyuk shoir va mutafakkir Mir Alisher Navoiy qalamiga
mansub ayrim g‘azallarning ohang jilolari, musiqiy jilvalari akademik Yunus Rajabiy musiqiy
merosi misolida tadqiq qilingan.

Kalit so‘zlar: Alisher Navoiy, musiqa, madaniy qadriyat, Rajabiy, milliy ruh, san’at,
estetik tafakkur, meros, “Shashmaqom”.

